
Annotatsiya. Maqola reklama sohasida reklama faoliyati samaradorligini
ta’'minlashga bag ‘ishlangan bo‘lib, Unda reklama axboroti strategiyasini
belgilashda magqgsadli auditoriyani aniglash, ommaviy axborot vositalarini
tanlash, yosh va gender jihatdan adresatni aniglash kabi muammolar o ‘rganilgan.
Magolada iste’'molchi ongiga ijobiy ta’sir ko ‘rsatishda axborot vositalari muhim
rol o‘ynashi ko ‘rsatib o ‘tilgan. Shuningdek, radioreklamaning ommalashuvi,
kommunikativ samaradorligi va magsadli auditoriyaga qarata ta’sirchanlikni
oshirishdagi roli muhimligi gayd etilgan.

Kalit so‘zlar: reklama faoliyati, magsadli auditoriya, ommaviy axborot
vositalari, yosh va gender segmentatsiyasi, tijorat reklama, notijorat reklama,
monologik reklama, dialogik reklama, sahnalashtirilgan reklama, jingl reklama.

Annotation. The article is devoted to ensuring the effectiveness of advertising
activities within the field of advertising. It examines issues such as identifying the
target audience, selecting mass media outlets, and segmenting recipients by age
and gender to shape advertising strategy. It highlights that mass media play a
crucial role in exerting a positive influence on consumer consciousness. The paper
also emphasizes the significance of radio advertising, its reach, communicative
effectiveness, and its ability to impact the target audience.

Keywords: advertising activity, target audience, mass media, age and gender
segmentation, commercial advertising, non-commercial advertising, monologic
advertising, dialogic advertising, dramatized (scene-based) advertising, jingle
advertising.

Reklama beruvchilar o‘z mahsuloti yoki xizmatini keng iste’molchilarga
tagdim etish uchun reklama axboroti va faoliyatini qanday olib borishni o‘zlari
mustaqil belgilaydilar. Ular, avvalo, gaysi ommaviy axborot vositalarida reklama
gilish va magsadli auditoriyani aniglashlari zarur. Reklama gabul giluvchilarni
yosh va gender xususiyatlariga ko‘ra farqlash ham muhimdir. Bu holat aniq
adresatga murojaatni yetkazish imkonini beradi. Reklama iste’molchi ongiga ijobiy
ta’sir ko‘rsatishi, mahsulot yoki Xizmatni uzoq muddat eslab golish va undan
foydalanishni rag‘batlantirishi zarur. Shu jihatdan reklama faoliyati samaradorligi

uning ommaga yetib borishi uchun gaysi vositalar orgali namoyish etilishi bilan
bog‘liq [Murotov, 2024: 65]. Shunga ko‘ra reklama matnlarini ma’lum guruhlarga
birlashtirish muhim ahamiyat kasb etadi. Mazkur holat tadgigotning nihoyatda
dolzarbligini ko‘rsatadi.

U.Mahmudova reklama matnlarini “avvalambor og‘zaki va yozma
ko‘rinishlarda bo‘lishi mumkin” [MaxmymoBa, 2021: 19] deb ta’kidlaydi. Albatta,
tadqiqotchining fikriga ko‘ra, reklama matnlari nutq orqali (og‘zaki) va matnda
(yozma) ifodalanishi mumkin, lekin bu fagat boshlang‘ich turdagi tasnif
hisoblanadi. Reklamani yanada kengroq turlarga tasniflash mumkin.

Masalan, reklamalarni sarlavhasi, maqgsadi, shakli va ommaviy axborot
platformalarining formatiga ko‘ra tasniflash mumkin. Reklama bozor iqtisodiyoti
mahsuli bo‘lib, zamonaviy jamiyatning ajralmas qismiga aylandi. Kompaniyalar
har yili iste’molchilarni jalb qilish magsadida televideniye, radio, jurnallar,
gazetalar, internet va boshga ommaviy axborot vositalarida reklama uchun katta
mablag‘lar sarflaydi. Reklamani “shaxsiy bo‘lmagan, odatda pullik va ko‘pincha
ishontiruvchi, turli xil ommaviy axborot vositalari orgali mahsulot, xizmatlar yoki
g‘oyalarni tagdim etish” deb ta’riflash mumkin.

Reklamalarni ikki asosiy toifaga tasniflash magsadga muvofiqdir:

1. Tijorat reklamasi.

2. Notijorat reklama [Wang, 2022: 372].

Ushbu tasnif umumiy xarakterga ega bo‘lib, notijorat reklamalarni ham
ijtimoiy, siyosiy va madaniy kabi turlarga ajratish mumkin. Tadgiqotimiz obyekti
hisoblangan radioreklama matnlari ikki turda namoyon bo‘ladi: tijorat va notijorat
reklamalar.

T.Eshbekov bugungi kun bozor iqgtisodiyotida muhim rol o‘ynaydigan
reklamalar sarlavhalarini quyidagicha tasniflaydi:

1. Qizigtiruvchi sarlavha — o‘quvchida qizigish uyg‘otadi, uni ko‘proq
ma’lumot olishga undaydi va asosiy matnni o‘qishga jalb qiladi.

2. Informatsion sarlavha — yangi ma’lumotlar beriladi, masalan, “Buni
qanday qilish mumkin?” yoki “Bu mahsulotni qanday sotib olish kerak?” kabi
magsadli xabarlar.

3. Savolli sarlavha — keng qo‘llaniladi, ammo suiiste’mol qilish xavfi
mavjud. Agar o‘quvchi savolga osongina salbiy javob topsa, matnni o°‘qish
ehtimoli pasayadi.

4. Mabhsulotning foydali xususiyatlariga oid sarlavha — mahsulotning
foydalarini bevosita ta’kidlovchi murojaat.

5. Buyruq ohangidagi sarlavha — nimanidir bajarishga undash ko‘rinishida
bo‘ladi [Botirova, 2023: 110].

F.Jefkinsning fikricha, reklamalarni magqsadiga ko‘ra oltita asosiy toifaga
tasniflash mumkin:

1. Iste’mol reklamasi - bu toifaga aholi tomonidan tez-tez sotib olinadigan
0zig-ovqat mahsulotlari, shampun, sovun kabi iste’mol tovarlari va turar-joy
binolari, avtomobillar, zargarlik buyumlari kabi uzoq muddat foydalaniladigan

tovarlar kiradi. Ijtimoily darajaga ko‘ra barcha turdagi tovarlar, shuningdek,
maishiy xizmatlar ommaviy axborot vositalari orgali magsadli reklamaga ega
bo‘ladi.

2. Biznes reklamasi - bu turdagi reklama beruvchi ham, reklama magsadi ham
kompaniya bilan bog‘ligdir. Reklama qilinayotgan mahsulot oraliq mahsulot
sifatida qayta ishlanishi yoki ishlab chiqarish jarayonida qo‘llanilishi kerak. Ushbu
toifaga xomashyo, ehtiyot gismlar, butlovchi gismlar, ishlab chigarish obyektlari
va mashinalar, shuningdek sug‘urta, ofis ta’minoti va boshqa mahsulotlar kiradi.

3. Savdo reklamasi - xususan, distribyutorlar, yirik ulgurji savdogarlar,
agentlar, eksportchilar/importchilar va kichik yoki katta treyderlarga garatilgan
bo‘ladi. Savdo reklamalarining magsadi do‘kon egalarini (tarmoqlar shaklida yoki
xususiy  biznes shaklida) mahsulotlarni  zaxirada ishlab  chigarishga
rag‘batlantirishdir. Bu, ayniqgsa, iste’mol reklamasi kompaniyalarini qo‘llab-
quvvatlash uchun tegishli tarqatish tarmog‘ini yaratish orqali amalga oshiriladi va
asosiy e’tibor foydaga qaratiladi.

4. Chakana savdo reklamasi - savdo va iste’mol tovarlari reklamalariga xos
bo‘lgan noyob turdagi reklamadir. Misol uchun, supermarketlar yoki do‘konlar
tomonidan boshqgariladigan reklamalar. Bu turdagi reklamalar mahsulotni ishlab
chigaruvchi kompaniya tomonidan tayyorlanadi va targatiladi. Reklama, odatda,
mahsulotni iste’molchilarga sotadigan barcha joylarda joylashtiriladi.

5. Moliyaviy reklama - bu toifaga banklar, jamg‘armalar, sug‘urta va
investitsiya xizmatlari haqidagi reklamalar kiradi. Iste’molchilarga qaratilgan
reklamalarga qo‘shimcha sifatida kompaniyaning moliyaviy hisobotlari,
obligatsiyalarga investitsiya yozuvlari va moliya bilan bog‘liq turli masalalar
bo‘yicha bildirishnomalar ham kiritilgan.

6. Ish bo‘yicha ¢’lonlar - ushbu turdagi reklama istigbolli xodimlarni
(masalan, politsiya, qurolli kuchlar, xususiy kompaniyalar va boshga davlat
organlari a’zolari)ni yollashga qaratilgan bo‘lib, ariza beruvchilarning
maxfiyligini ta’minlaydigan reklama uslublari yoki oddiy varagalar ko‘rinishidagi
e’lonlarni 0°z ichiga oladi [Muhamad , 2020: 23].

Bu o‘rinda radioning ish bo‘yicha e’lonlar uchun eng samarali vositalardan
biri ekanligini e’tirof etish magsadga muvofiqdir. Chunki radioni bo‘sh vaqtda
yoki har ganday ish faoliyati davomida tinglash mumkin bo‘ladi.

K.Yusupovaning fikricha, reklama matnlarini ularning kommunikativ
xususiyatlari asosida bir nechta turlarga ajratish mumkin. Jumladan, ular verbal va
noverbal, sintetik, rasmiy va norasmiy, og‘zaki va yozma, bosma shakldagi, ichki
(ya’ni bir mamlakat doirasida) hamda xalgaro, shuningdek, bir madaniyat doirasida
yoki madaniyatlararo kommunikatsiyani qamrab oluvchi turlarga bo‘linadi.
Tadqiqotchi ta’kidlaganidek, bu turlarning har birida reklamaning kommunikatsion
tizimdagi o‘rnini aniqlashda eng muhim mezon sifatida reklama jarayonida
ishtirok etuvchi tomonlar soni e’tiborga olinadi [FOcymnosa, 2022: 14].

Reklamaning mazmun-mohiyati hamda milliy va ommaviy xususiyatiga ko‘ra
turli tasniflar mavjud. Masalan, O‘zbekiston Respublikasining “Reklama huquqi
to‘g‘risida”’gi Qonunida reklamaning quyidagi turlari gayd etilgan:

- aksilreklama — noto‘g‘ri (bila turib yolg‘on) reklamaning keltirib chigargan
yoki chiqara olishi mumkin bo‘lgan oqibatlarini bartaraf etish maqsadida
targatiladigan raddiya;

- axloqiy me’yorlarga zid reklama — Kishilarning gender jihati, irgi, millati,
tili, dini, ijtimoiy kelib chiqishi, e’tiqodi, shaxsiy hamda ijtimoiy mavqeyiga
tegishli haqoratli so‘zlar, tasvirlar va o‘xshatishlardan foydalanish orqali insoniylik
va axlogning umumgabul gilingan normalarini buzuvchi, milliy yoki jahon
madaniy boyligini tashkil etadigan san’at obyektlariga, tarixiy va arxitektura
yodgorliklariga tajovuz qiluvchi, O‘zbekiston Respublikasining davlat ramzlari
(bayrog‘i, gerbi, madhiyasi) hamda milliy valyutasini tahqirlovchi reklama;

- ijtimoiy axborot — tarqatilishi bevosita yoki bilvosita foyda (daromad)
olishni magsad qilmagan, noma’lum shaxslar doirasiga yo‘naltirilgan, xayriya va
sog‘ligni saqlash, atrof-muhitni muhofaza qilish, energetik resurslarni tejash,
huqugbuzarliklarni profilaktika gilish, aholini ijtimoiy himoya qilish va uning
Xavfsizligini ta’minlash, ma’naviyat va ma’rifat, jamiyat va davlat manfaatlarini
qo‘llab-quvvatlash sohalarida ijtimoiy foydali magsadlarga erishishga garatilgan
axborot, shuningdek, notijorat xususiyatiga ega bo‘lgan boshqga axborot;

- nomagbul reklama — noto‘g‘ri, axloqsiz, yashirin reklama, shuningdek ushbu
gonun talablariga mos kelmaydigan boshga reklama;

- noto‘g‘ri (bila turib yolg‘on) reklama — noaniqlik, bir xil ma’noli
bo‘lmaganlik, bo‘rttirib yuborish, yashirib ketish, targatilish vaqti, joyi va usuliga
nisbatan hamda qonunchilikda nazarda tutilgan boshga talablarning buzilishi
natijasida reklamadan foydalanuvchilarni chalg‘itadigan yoki chalg‘itishi mumkin
bo‘lgan, yuridik va jismoniy shaxslarga, shuningdek jamiyat hamda davlat
manfaatlariga moddiy zarar va ma’naviy ziyon yetkazishi mumkin bo‘lgan
reklama;

- rag‘batlantiruvchi aksiya — reklamadan foydalanuvchilarni muayyan
harakatlarni bajarishga undaydigan tadbir, tanlov yoki o‘yin shaklida
o‘tkaziladigan, ularda ishtirok etish sharti reklama gilinayotgan tovarlarni olishdan
iborat bo‘lgan reklama [“Reklama to‘g‘risida” (O°‘RQ-776-son, 07.06.2022)].

Bizning kuzatishlarimizga ko‘ra radioreklama matnlarini formatiga ko‘ra
quyidagicha tasniflash mumkin:

1. Monologik radioreklama — reklama bir shaxs tomonidan aytiladi.

2. Dialogik radioreklama — reklama ikki yoki undan ortiq shaxslar o‘rtasida
savol-javob shaklida formatlanadi. Misol uchun, bir shaxs savol beradi, boshgasi
javob gaytaradi va mahsulot yoki xizmatning afzalliklari shu shaklda yoritiladi.

3. Sahnalashtirilgan radioreklama —ijrochilar yuksak badiiy obraz yaratib,
hayotiy vaziyatni sahnalashtiradi. Masalan, mijoz muammosini aytadi, boshga
shaxs mahsulotni tavsiya giladi.

4. Jingl radioreklama — reklama qisqacha qo‘shiq yoki musiga asosida
ifodalanadi. Odatda taniqli san’atkor tomonidan ijro etiladi. Bu audioxabarning
xotirada qoluvchanligini oshiradi va brend xabarini musiga yordamida
mustahkamlaydi.

Tadgiqotchilar reklama matnlarini uzatish vositasi, mazmuni va shakliga
ko‘ra turli kategoriyalarga tasniflaydilar. Radio reklama matnlarida asosiy uzatish
vositasi radio hisoblanadi. Mazmuniga ko‘ra, radio reklamalari tijorat (foyda olish
magsadida) va notijorat (xayriya yoki ijtimoiy magsadlar uchun) reklamalarga
ajratiladi. Ular shakliy jihatdan reklama matnlarining gisqa matnli variantlari va
reklama huquqi asosida tayyorlangan dastur shaklida bo‘lishi mumkin. Reklama
huquqgi asosida tayyorlangan dasturlar radio eshittirishlar shaklida tinglovchilarga
yetkaziladi.

Xulosa qilib aytganda, reklama matnlarining turli jihatdan tasniflanishi
ularning asosiy xususiyatlari va ijtimoly kommunikatsiyadagi o‘rni muhim
ekanligini anglatadi. Radio reklama matnlari uzatish vositasi sifatida radio orqgali
targatiladi va tijorat hamda notijorat reklamalarga bo‘linadi. Bu jarayon reklama
ta’sirini oshirishga, magsadli auditoriyaga yetib borishga va uning ehtiyojlariga
javob berishga xizmat giladi.

